
Abstract 

This study examines Muraqabah (spiritual mindfulness) as a key 

concept in Islamic spirituality and Sufism. Derived from the Arabic root 

r-q-b (“watchfulness”), it denotes constant awareness of Allah’s 

presence. Qur’anic descriptions of Allah as al-RaqĂb and Prophetic 

teachings provide its scriptural foundation, while scholars such as al-

QushayrĂ, al-GhazàlĂ, and Shàh WalĂ Allàh elaborated its practice as 

the station of I sàn. Three levels are outlined: common believers (fear-

based), the elect (love-based), and the elect of the elect (absorption in 

God). Closely linked with tafakkur, dhikr, and tazkiyah, Muraqabah 

serves as a bridge between external worship and inner consciousness. 

اسلام روحانیت اور تصوف کے بنیادی تصورات میں سے مراقبہ کا مقام نہایت اہم اور مرکزی ہے۔ یہ ایک ایسا لفظ ہے جو بظاہر مختصر ی

ہے، مگر اس کے لغوی، اصطلاحی اور عملی پہلو بے حد وسیع، عمیق اور معنویت سے بھرپور ہیں۔ مراقبہ کا لغوی مفہوم اس کی معنوی ی

اور روحانی گہرائیوں کو سمجھنے کے لیے بنیاد فراہم کرتا ہے۔ یہی وجہ ہے کہ صوفیائے کرام اور ائمہ تصوف نے مراقبہ کے لغوی معنی پر ی

 (ی ی2025ستمبی  –جولائی، )ی3، شمارہ ی4النصر، جلد ی

خصوصی توجہ دی ہے۔ زیر نظر مضمون میں ہم اسی لغوی مفہوم کو تفصیل سے قرآن، حدیث، لغت، عربی و اردو صوفیانہ ادب کی ی

 روشنی میں پیش کریں گے۔

 مفہوم:ی یمراقبہ کا لغوی ی

( ہے۔ اس مادے سے بننے والے تمام الفاظ میں نگرانی، مشاہدہ، ی-ق-"مراقبہ" عربی زبان کا لفظ ہے جس کا مادہ "ری
َ
ب
َ

 

ق
َ
ب" )ر

" کے تحت لکھا ہے:
َ
ب
َ

 

ق
َ
یانتظار، اور باخبر رہنے جیسے معانی پائے جاتے ہیں۔ مشہور عربی لغت لسان العرب میں لفظ "ر

     Υ      Υ Ϧ
 ϦΦ  1 

يِ بب: وہ ذات جو ہر چیز پر نگہبان ہو اور ہر حالت سے باخبر ہو۔المراقبہ  ی
سے مراد ہے کسی چیز پر مسلسل ی"الرقَ

ینظر رکھنا اور پوری توجہ کے ساتھ اس کا خیال رکھنا۔"ی

مسلسل نگرانی کرتا ہے، اور "مراقبہ" کسی شے پر دائمی اور گہری توجہ دینے کو کہتے ی يِ بب" وہ ہے جو 
ق
َ
یہاں سے معلوم ہوتا ہے کہ "ر

ہیں۔ اس سے یہ تصور بھی ملتا ہے کہ مراقبہ صرف ظاہری نظر رکھنے کا عمل نہیں بلکہ دل و دماغ کی ایک ایسی کیفیت ہے جس میں ی

یانسان پوری توجہ کے ساتھ کسی ایک چیز پر خود کو مرکوز کر دیتا ہے۔ی

يِ بب" کے طور پر آیا ہے:ی
ق
َ
 قرآنِ مجید میں اللہ تعالیٰ کا وصف "ر

  Υ ύϦ      Ϧмό 

 "اور اللہ ہر چیز پر نگہبان ہے۔ "

یہ آیت اس حقیقت کی وضاحت کرتی ہے کہ اللہ تعالیٰ ہر لمحہ اپنی مخلوق کی نگرانی فرما رہا ہے۔ یہی تصور جب انسان کی باطنی کیفیت ی

 بن جاتا ہے کہ وہ اپنے ہر قول و فعل میں اللہ کی نگرانی محسوس کرے تو اسے مراقبہ کہا جاتا ہے۔ گویا مراقبہ، عبد کی کیفیتِ قلبی ہے

 جس میں وہ خدا کی ہر وقت موجودگی کو محسوس کرتا ہے۔ی

تصنیف "السالہ  ا لقشیریہ" میں لکھا ہے:  امام ابو القاسم القشیریؒ نے اپنی شہرۂ آفاق 

  ϦΦ         Ϧ2 

 احسان ہے۔"
ِ
ی"مراقبہ سے مراد   ہے دل کا اللہ کے علم سے ہمیشہ باخبر رہنا اور یہی مقام

یہ تعریف نہایت جامع ہے۔ یہاں "دوام علم القلب بعلم الله" یعنی دل کا اللہ کے علم کے ساتھ مستقل تعلق بیان کیا گیا ہے۔ اس کا 

مطلب ہے کہ مراقبہ کوئ وقتی کیفیت نہیں بلکہ ایک دائمی شعور ہے کہ اللہ تعالیٰ ہر وقت دیکھ رہا ہے۔ اس جملے سے یہ بات سامنے ی

آتی ہے کہ مراقبہ ایک قلبی اور فکری مرکزیت ہے جس میں انسان اپنے رب کے علم میں رہنے کا یقین اپنے اندر پیدا کرتا ہے۔ امام ی

 احسان" ہے، یعنی عبادت ایسی کرو گویا تم اللہ کو دیکھ رہے ہو۔
ِ
یقشیری کے مطابق یہی مراقبہ دراصل "مقام

ی

 امام ابو حامد الغزالیؒ "احیاء العلوم "میں فرماتے ہیں:ی

             Ϧ
Ϧ3  

انسان اپنی ہر حرکت و سکون میں اللہ تعالیٰ کی نگرانی محسوس کرے، اور اس بات سے ی" مراقبہ یہ ہے کہ ی

 شرمائے کہ اللہ اسے کسی گناہ کی حالت میں دیکھے۔"ی

اس تعریف سے واضح ہوتا ہے کہ مراقبہ محض نظری حالت نہیں بلکہ ایک عملی طرزِ زندگی ہے۔ یعنی انسان اپنے تمام اقوال و افعال ی

میں یہ شعور رکھے کہ اللہ اسے دیکھ رہا ہے، اور اس احساس کے تحت وہ گناہوں سے بچے، اور طاعات کی طرف رغبت رکھے۔ امام ی

 غزالیؒ مراقبہ کو خدا کے سامنے حیا کا عملی مظہر قرار دیتے ہیں۔ لغوی طور پر یہ مکمل نگرانی اور مکمل شعورِ الٰہی کا نام ہے۔ی

 کے ملفوظات "فوائد الفواد" میں ہے:ی
ؒ
 حضرت خواجہ نظام الدین اولیاء

"مراقبہ وہ کیفیت ہے جس میں بندہ خود کو اللہ کی نظر میں پاتا ہے اور اس کی ہر حالت میں خدا کا دھیان 

رکھتا ہے۔"
4

 

کہ انسان اپنے ظاہر و باطن دونوں ییہ تعریف صوفیانہ فکر کی نہایت سادہ مگر پراثر تعبیر ہے۔ "اللہ کی نظر میں ہونا" کا مطلب یہ ہے ی

 میں خدا کے علم اور نگاہ سے باخبر ہو۔ یہ تصور ہی مراقبہ کا لغوی اور نفسیاتی پہلو ہے۔

 حضرت شاہ ولی اللہؒ اپنی کتاب " حجۃ اللہ البالغہ " میں فرماتے ہیں:ی

"مراقبہ یعنی بندہ اپنے افعال و احوال میں خدا کو حاضر ناظ جان کر عمل کرے۔"
5

 

یہاں "حاضر ناظ" کا تصور نہایت جامع ہے۔ اس کا لغوی معنی یہ ہے کہ بندہ یہ جان کر عمل کرے کہ میرا ہر عمل اللہ کے علم میں ی

 ہے۔ اس بات کا یقین بندے کے دل میں ایسا خوف اور احترام پیدا کرتا ہے جو کہ روحانی ارتقاء کی بنیاد ہے۔

 مولانا اشرف علی تھانویؒ  نے "نشر الطیب" میں اس حوالے سے فرمایا:ی

"مراقبہ کے معنی دل کی اس کیفیت کے ہیں کہ بندہ ہر وقت اپنے رب کی طرف متوجہ رہے اور یہ یقین ی

رکھے کہ میرا رب مجھے دیکھ رہا ہے۔"
6

 

" یعنی نگر
َ
ب
َ

 

ق
َ
کیفیت کو اگر لغوی دائرہ میں دیکھا جائے تو یہی "ر انی، یہاں توجہ الی اللہ اور یقینِ بصارتِ الٰہی کی بات کی گئی ہے۔ اس 

توجہ اور علم کا مستقل تعلق بن جاتا ہے۔ اس تشریح سے واضح ہوتا ہے کہ مراقبہ کا لغوی مفہوم صرف علم یا دیکھنے کا نہیں بلکہ رب کی ی

 طرف رجوع کی مستقل حالت کا نام ہے۔

 مراقبہ کی لغوی جہات:ی

" )نگرانی کی حالت( کے الفاظ ی

 

ة
َ
بب
بِ" )نگرانی کرنے والا(، اور "مُراقَ

 

يِ بب" )نگہبان(، "مُراق
ق
َ
" )نگرانی(، "ر

 

ة
بب
" سے "رقا

َ
ب
َ

 

ق
َ
"ر

 بنتے ہیں۔ ان سب کا مرکز "مشاہدہ"، "توجہ"، اور "حاضر شعور" ہے۔ی

یارود الفاظی  عربی الفاظی

 رقی نگرانی کرنای

 نظر دیکھنا، نگاہ رکھنای

 حافی نگہبان

 شہود مشاہدہ کرنای

 شعوری آگہی

ی

" کے مادے سے نکلنے ی
َ
ب
َ

 

ق
َ
حیثیت رکھتے ہیں۔ "ر اس بحث سے واضح ہوا کہ مراقبہ کے لغوی معنی نہایت وسیع، عمیق اور جامعاتی 

والے الفاظ نے اس تصور کو صرف ظاہری نگرانی تک محدود نہیں رکھا بلکہ ایک قلبی و روحانی کیفیت کی شکل میں پیش کیا۔ عربی 

لغات، قرآنی آیات، احادیثِ مبارکہ، اور صوفیائے کرام کے اقوال میں مراقبہ کے لغوی معانی کا جو تنوع نظر آتا ہے، وہ اس بات کا ی

 عمل ہے جس کی بنیادیں لغوی تفہیم میں ی
ِ
واضح ثبوت ہے کہ مراقبہ اسلام میں محض ایک اصطلاح نہیں بلکہ ایک مکمل روحانی نظام

یپیوستہ ہیں۔ی

 مراقبہ کے اصطلاح معنی: ی

مراقبہ کے لغوی معنی کو سمجھنے کے بعد جب ہم اس کے اصطلاحی مفہوم کا مطالعہ کرتے ہیں تو یہ ظاہر ہوتا ہے کہ مراقبہ صرف ایک  ی

کیفیت، یا روحانی ی  تربیت ہے۔ اسلام تصوف میں مراقبہ کو ایک خاص منزل، 
ِ
کیفیت نہیں بلکہ ایک عملی، روحانی، اور اخلاقی نظام

مقام کے طور پر تعبیر کیا جاتا ہے، جو بندے کو اللہ کے قرب اور اس کی معیت کے شعور کی طرف لے جاتا ہے۔ اس فصل میں ہم ی

مراقبہ کے اصطلاحی معنی کو تفصیل سے بیان کریں گے، مختلف صوفیاء اور ائمہ کے اقوال و تشریحات کے ساتھ، تاکہ یہ واضح ہو سکے ی

 کہ اس اصطلاح کی بنیادیں کس قدر گہری اور متنوع ہیں۔

 یلغوی طور پر مراقبہ "دیکھنا، نگرانی کرنا، توجہ دینا" کے معنوں میں آتا ہے۔ لیکن اصطلاحی طور پر یہ ایک ایسی قلبی اور روحانی کیفیت

ہے جس میں سالک اپنے باطن کو اس حد تک پاکیزہ اور بیدار کر لیتا ہے کہ وہ ہر لمحہ اپنے رب کی حضوری کا احساس کرنے لگتا ہے۔ ی

 اصطلاحی مراقبہ میں سالک کی روحانی تربیت، اخلاقی احتساب، مجاہدۂ نفس، اور ذکر و فکر شامل ہوتے ہیں۔ی

 مراقبہ کا اصطلاحی مفہوم:ی

 امام قشیریؒ "مراقبہ" کو صوفیاء کے مقامات میں شمار کرتے ہیں اور فرماتے ہیں:ی

   Υ          Ϧ
ϦΦ    7 

"مراقبہ دل کا اللہ کے حقوق کے بارے میں مسلسل باخبر اور ہوشیار رہنا ہے، اور یہ تین درجوں پر مشتمل ی

یہے: عام لوگوں کا مراقبہ، خاص لوگوں کا مراقبہ، اور خاص الخاص لوگوں کا مراقبہ۔"ی

معیت کو ہمیشہ محسوس کرتا ہے۔یہ  مستقل حالت قرار دیا ہے جس میں بندہ رب کے حقوق اور اس کی  امام قشیریؒ نے مراقبہ کو دل کی 

قول ہے مراقبہ کے مفہوم اور اس کے مختلف مدارج کی وضاحت کرتا ہے۔اس سے سے مراد یہ ہے کہ انسان کا دل ہمہ وقت اس ی

بات سے باخبر ہو کہ اللہ تعالیٰ اس سے کیا چاہتا ہے، اس کے اوپر اللہ کے کون سے حقوق واجب ہیں، اور وہ ان کی ادائیگی میں کہاں 

 کھڑا ہے۔مراقبہ صرف نظریاتی شے نہیں بلکہ باطنی آگاہی اور قلبی شعور ہے جو انسان کے ہر عمل میں جھلکتا ہے۔ی

شخص کی روحانی ی امام قشیریؒ کے نزدیک مراقبہ کے تین درجات ہیں جو یہ بتاتے ہیں کہ مراقبہ سب کے لیے یکساں نہیں ہوتا بلکہ ہر 

مختلف ہوتا ہے۔یعنی   الٰہی کے مطابق اس کا درجہ 
ِ
صرف ایک عمل نہیں بلکہ ایک روحانی کیفیت ہے، جس کا ی یمراقبہحالت اور قرب

تعلق انسان کے باطن سے ہے۔ جیسے جیسے انسان اللہ کے قریب ہوتا جاتا ہے، ویسے ویسے اس کا مراقبہ گہرا، باریک اور زیادہ بیداری ی

یوالا ہوتا جاتا ہے۔ مراقبہ کے تین درجات یہ ہیں:ی

۔1 فرائض کی پابندی کرتے ہیں اور ییہ وہ لوگ ہوتے ہیں جو ظاہری عبادات اور ی  یہ درجہ عام مسلمانوں کا ہے۔  ی: 

اس بات کا خیال رکھتے ہیں کہ اللہ ہر وقت انہیں دیکھ رہا ہے۔ ان کا مراقبہ خوفِ خدا اور گناہوں سے بچنے پر مبنی ہوتا ہے۔ یہ درجہ ی

اگرایک شخص یہ سوچ کر گناہ سے ی ی ابتدائ درجے کا ہے، مگر بہت اہم ہے کیونکہ اس سے بندگی کی بنیاد پڑتی ہے۔ مثال کے طور پری

 رک جاتا ہے کہ "اللہ مجھے دیکھ رہا ہے"  تویہ عام لوگوں کا مراقبہ ہے۔ی

خواص  وہ لوگ ہوتے ہیں جو اللہ کی محبت، رضا اور قرب کو حاصل کرنے کی جستجو میں ہوتے ہیں۔ ان  ی: ۔2

کے دلوں میں اللہ کی محبت اور شوق ہوتا ہے، اور وہ صرف گناہ سے بچنے کے لیے نہیں بلکہ اللہ کو راضی کرنے کے لیے ہر وقت محتاط ی

اگر ایک ی ی رہتے ہیں۔ ان کا مراقبہ صرف ظاہری اعمال تک محدود نہیں بلکہ باطنی خلوص اور نیت تک پہنچتا ہے۔ مثال کے طور پر

یشخص عبادت میں اتنا ڈوبا ہوتا ہے کہ دنیا سے بے خبر ہو جاتا ہے تو یہ خاصانِ خدا کا مراقبہ ہے۔ی

یہ سب سے بلند درجہ ہے، جو صرف اولیاء، مقربین، یا عارفین کاملین کو حاصل ہوتا ہے جو ی :  ۔3

ان کا مراقبہ صرف اللہ کی رضا یا محبت تک محدود نہیں، بلکہ اللہ کے ساتھ فنا فی اللہ کی کیفیت یمشاہدۂ حق میں فنا ہو چکے ہوتے ہیں ۔ ی

وہ  ی میں ہوتے ہیں۔ وہ ہر لمحہ اللہ کے حضور خود کو حاضر پاتے ہیں، گویا انہیں کسی چیز کی خبر نہیں، سوائے اللہ کے۔ مثال کے طور پر

یعارف جن کا دل اللہ کے ذکر سے کبھی غافل نہیں ہوتا، نہ رات کو، نہ دن کو، نہ خوشی میں، نہ غم میں۔ی

یامام الغزالیؒ  رمراقبہ کو  ان الفاظ میں بیان فرماتے ہیں:ی

             Ϧ
 ϦΦ     8 

"مراقبہ یہ ہے کہ بندہ ہر وقت اس بات کا احساس رکھے کہ اللہ تعالیٰ اس کی ہر حرکت و سکون کو دیکھ رہا ی

 ہے، یہاں تک کہ اس سے کوئ چیز چھپی ہوئ نہ ہو۔"ی

 یامام غزالیؒ کے مطابق مراقبہ ایک دائمی باطنی احساس ہے کہ اللہ ہر لمحہ ہمیں دیکھ رہا ہے۔ اس کی  حیثیت یہ ہے کہ بندہ اپنے ہر عملی

میں اس بات کا احساس رکھے کہ میں اللہ کی نظر میں ہوں۔ یہ احساس بندے کو معاصی سے روکتا ہے اور طاعات کی طرف راغب کرتا ی

ہے۔یہ ایمان بندے کو ہر وقت چوکنا، باادب، اور خالص بناتا ہے۔ جو بندہ اس کیفیت میں جیتا ہے    وہ ریاکاری، گناہ، سستی، اور 

مگر یہاں "کیمرہ" اللہ ی —غفلت سے بچتا ہے۔یہ ایسا ہے جیسے ایک انسان کے سامنے کیمرہ لگا ہو اور وہ جانتا ہو کہ ہر لمحہ ریکارڈ ہو رہا ہے ی

 کی نظر ہے، جو ہر ظاہر و باطن کو جانتی ہے۔

علامہ  ابو طالب مکی   

رحی

یاپنی کتاب "قوت القلوب" میں مراقبہ کی وضاحت ان الفاظ میں کرتے ہیں: ی  

            Ϧ
ϦΦ9 

مراقبہ یہ ہے کہ بندے کے دل میں مشاہدہ )دیکھنے( کا مرکز صرف اللہ تعالیٰ ہو جائے، یہاں تک کہ وہ ی"

ی"اللہ کے مشاہدے میں اس قدر ڈوب جائے کہ مخلوق سے غافل ہو جائے۔ی

علامہ  ابو طالب مکی  ی

رحی

ہے، یعنی دل کی ایسی کیفیت کہ بندہ خلق سے غافل ہو کر خالق کی حضوری کے نزدیک مراقبہ "توحیدِ مشاہدہ" ی  ی

 میں جیتا ہے۔ یہ مراقبہ کی اعلیٰ ترین اصطلاحی سطح ہے جس میں سالک کا تعلق دنیا سے ختم ہو کر صرف اللہ کی طرف قائم ہو جاتا ہے۔

صرف ی ی—اس   کا مطلب ہے کہ بندے کا دل کسی اور کی طرف متوجہ نہ ہو، نہ خواہشات کی طرف، نہ دنیا کی طرف، نہ مخلوق کی طرف ی

یہ مشاہدہ ظاہری آنکھ سے نہیں بلکہ دل کی آنکھ سے ہوتا ہے۔جب اللہ کی ی اللہ کا دیدار )قلبی و روحانی( اُس کے دل پر غالب ہو۔ی

 ی—قربت اور شعور دل پر اتنا چھا جائے کہ بندہ لوگوں، دنیا، نفس، اور ہر غیر اللہ سے غافل ہو جائے، اور صرف حق تعالیٰ کو دیکھتا رہے 

 یہی وہ مقام ہے جسے فنا عن الخلق یا فنا فی اللہ کہا جاتا ہے۔ی

 اسی تعریف کو بڑھاتے ہوئےحضرت خواجہ باقی باللہؒ نے مراقبہ کو "مشاہدۂ حق" کی حالت قرار دیا:

ی

"مراقبہ، باطن کی وہ توجہ ہے جس میں سالک تمام خیالات کو ترک کرکے صرف رب کی طرف متوجہ ہو ی

جاتا ہے۔"
10

 

یہ تعریف اصطلاحی لحاظ سے انتہائ واضح ہے کہ مراقبہ صرف دھیان یا سوچ نہیں بلکہ دل و دماغ کی مکمل یکسوئ ہے۔ یہاں مراقبہ ی

یا ی (concentration) ایک مجاہدۂ نفسی کیفیت کے طور پر سامنے آتا ہے۔یہ مفہوم صوفیاء کے نظریۂ مراقبہ کو عام ذہنی ارتکازی

تصوراتی سوچ سے ممتاز کرتا ہے۔"دھیان" یا "تصور" میں عموم طور پر عقلی یا خیالی سرگرم ہوتی ہے۔لیکن "مراقبہ" میں قلب، ی

 کی طرف کلی جھکاؤ ہوتا ہے۔ی
ر
 روح، ارادہ اور شعور سب کا رب

 حضرت شاہ عبدالعزیز  محدث دہلویؒ فرماتے ہیں:ی 

"مراقبہ سے مراد وہ قلبی کیفیت ہے جس میں انسان خود کو خدا کے روبرو محسوس کرتا ہے، اور ہر آن اس 

کی رضا کی تلاش میں رہتا ہے۔"ی
11

 

کیفیت نہیں بلکہ عملی تقویٰ اور رضا الٰہی کے حصول کی جدوجہد بن جاتا ہے۔ اس تصور کے ی یہاں اصطلاحی مراقبہ صرف وجدانی 

ایک ایسا زندہ اور بیدار احساس کہ ی ی—مطابق مراقبہ نفس کی اصلاح، عادات کی تطہیر، اور خلوص کی جڑ ہے۔یہ دل کی زندہ حالت ہے ی

 بندہ ہر لمحہ اللہ کی حضوری میں جیتا ہے۔یہ "احساسِ حضوری" دراصل مراقبہ کی روح ہے۔ی

قلب کا نام ہے:ی  مولانا اشرف علی تھانویؒ کے نزدیک  بھی مراقبہ حضورِ 

"مراقبہ کا مطلب ہے دل کی توجہ کو اس طور پر اللہ تعالیٰ کی طرف رکھنا کہ ہر سانس کے ساتھ یہی خیال ی

رہے کہ اللہ مجھے دیکھ رہا ہے۔"
12

 

قلب" سے جوڑتی ہے۔ مولانا تھانویؒ کے مطابق مراقبہ اللہ کی طرف دھیان نہیں بلکہ استحضارِ الٰہی ی یہ تعبیر اصطلاحی مراقبہ کو "حضور 

 کی وہ حالت ہے جو بندے کے ہر عمل کو خلوص اور صداقت میں بدل دیتی ہے۔

 مراقبہ اور تصوف کی اصطلاحاتی

مصطلحاتِ تصوف پر اپنی کتاب "سرِ دلبراں" میں مراقبہ کے بارے میں لکھتے ہیں کہ  "مراقبہ "، دل کی ما سویٰ  سے ی سید محمد ذوقی رح 

فظت کرنا،  اور بندے کا اپنے علم  کو بغرضِ فیضانِ علمِ قدسی حق تعالیٰ کی جانب رجوع کرنا ی نگہبانی،  دل میں مقصود کے تصور کی محا

ہے۔

13

مراقبہ ایک ایسی روحانی کیفیت کا نام ہے جس میں انسان سب سے پہلے دل کو غیر اللہ )ما سِوٰی اللہ( سے محفوظ رکھتا ہے یعنی  ی ی

قلب میں جگہ نہ پائیں، پھر دل میں صرف مقصودِ حقیقی یعنی اللہ تعالیٰ کے تصور کو قائمی  تاکہ دنیاوی تعلقات اور نفسانی خیالات اس کے 

 یرکھتا ہے اور اس تصور کی حفاظت کرتا ہے تاکہ توجہ کسی اور جانب نہ بٹنے پائے، اور آخر میں اپنے حاصل شدہ علم کو محض ذہنی مشغلے یای

دنیاوی فائدے کے لیے نہیں بلکہ اللہ تعالیٰ کی طرف رجوع اور علمِ قدسی )یعنی باطنی و الہام علم( کے فیضان کے حصول کے لیے ی

یاستعمال کرتا ہے، یوں مراقبہ انسان کے دل، تصور اور علم، تینوں کو اللہ کی طرف یکسو کر دیتا ہے۔ی

"محافظت "، مراقبہء اوقات کو کہتے ہیں۔ی
14

ہیں کہ بندہ اپنے وقت کا اس قدر خیال رکھے کہ اس کا یفظت اس کیفیت کو کہتے ییعنی محا ی

کوئ لمحہ بھی اللہ کی یاد، اطاعت، اور مقصدِ تخلیق سے غافل نہ گزرے۔ یہ ہر لمحے کی روحانی نگرانی )مراقبہ( ہے، تاکہ بندہ ہر وقت ی

یاللہ کے حضور حاضر رہے اور اس کی رضا سے ہٹ کر کوئ کام یا خیال اس کے وقت کا حصہ نہ بنے۔ی

کیفیت کا دل میں  پیدا ہونا "محاضرۃ" کہلاتا ہے۔ قدرتِ  الہی کی نشانیاں دیکھ کر حق تعالیٰ کے حضور  کی 
15

یعنی محاضرہ سے مراد وہ   ی

روحانی کیفیت ہے جو بندے کے دل میں اللہ تعالیٰ کی قدرت، تخلیق، اور نشانیوں کو دیکھ کر پیدا ہوتی ہے، اور اس کے نتیجے میں دل ی

کیفیت ایسی ہوتی ہے کہ سالک ظاہری کائنات میں بکھری ہوئ آیاتِ ی براہِ راست اللہ کی حضوری کا احساس حاصل کرتا ہے۔یہ 

حکمت اور موجودگی کو ی عظمت،  حقیقی کی   فطرت وغیرہ کو دیکھ کر ان کے پیچھے موجود خالقِ 
ِ
قدرت یعنی آسمان، زمین، مخلوقات، نظام

یمحسوس کرتا ہے، اور اس شعور کے ساتھ دل اللہ کے سامنے حاضر ہو جاتا ہے۔

نفس کو اس کی صفات سے مجرد کرنے اور اوصاف ذمیمہ کو اوصاف حمیدہ میں تبدیل کرنے کی عملی کوشش کا نام "مجاہدہ" ہے۔ اسے ی

مقابلہء نفس اور مخالفتِ ہوا  بھی کہتے ہیں۔
16

یعنی مجاہدہ ایک عملی کوشش کا نام ہے جس میں انسان اپنے نفس کو اس کی مذموم صفات ی ی

غضب، شہوت وغیرہ( سے پاک کر کے ان کی جگہ اوصافِ حمیدہ )جیسے تواضع، قناعت، صبر، حلم، اخلاص  )جیسے تکبر، حسد، حرص، 

کشمکش کا عمل ہوتا ہے، جس میں بندہ اپنی خواہشاتِ نفس )ہوا( ی مسلسل جدوجہد اور اندرونی  وغیرہ( پیدا کرنے کی سعی کرتا ہے۔ یہ 

 بھی کہا جاتا ہے۔ی "مخالفتِ ہوای"اور  "مقابلۂ نفس"کے خلاف کھڑا ہوتا ہے۔ اسی لیے اسے 

مشاہدہ  سے مراد ہے اسماء و صفات کی جہت سے حق کا مشاہدہ  کرنا ہے۔ی
17

یعنی یہ وہ روحانی درجہ ہے جس میں سالک حق تعالیٰ کی اسماء و ی ی

ل، صفات کے جلووں کو قلبی و روحانی طور پر دیکھتا اور محسوس کرتا ہے۔ یعنی وہ اللہ تعالیٰ کی ذات کو اس کے صفاتی مظاہر  جیسے رحم، عد

حکمت، جلال، جمال وغیرہ  کے ذریعے پہچانتا ہے اور دل کی آنکھ سے ان کا مشاہدہ کرتا ہے۔ یہ ظاہری آنکھ سے دیکھنے کا معاملہ نہیں، ی

یا ی "عین الیقین"بلکہ باطنی اور قلبی رویت ہے، جو کشف و یقین کے ساتھ ہوتی ہے۔ یہ کیفیت "ایمان بالغیب" سے آگے بڑھ کر ی

کے درجہ تک جا پہنچتی ہے، جہاں انسان اللہ کی صفات کا ظہور ہر شے میں محسوس کرنے لگتا ہے، اور ہر مظہر میں اسے ی "حق الیقین"

یاللہ ہی کا جلوہ دکھائ دیتا ہے۔ی

اصطلاحی طور پر مراقبہ اسلام روحانیت کا ایسا سنگ بنیاد ہے جس پر تصوف کی عمارت استوار ہوتی ہے۔ امام قشیریؒ سے لے کر 

 یحضرت تھانویؒ تک، تمام صوفیاء اس پر متفق ہیں کہ مراقبہ محض توجہ نہیں بلکہ استحضار، مشاہدہ، خضوع، اور فنا فی اللہ کی راہ ہے۔ اسی

اصطلاح کی گہرائ اور وسعت نہ صرف فرد کی باطنی دنیا کو سنوارتی ہے بلکہ اس کے ظاہر میں بھی نور، عاجزی، اور اطاعت کی جھلک ی

 پیدا کرتی ہے۔

ی

یمتعلق امور ، قرآن و حدیث کی روشنی میںیسےی ی مراقبہ اور اس ی

اللہ تعالیٰ کی آخری کتاب قرآنِ حکیم ایک جامع ہدایت نامہ ہے، جو انسانی روحانیت کی نشوونما اور قلبی طہارت کے اصولوں کو اپنے ی

دامن میں سموئے ہوئے ہے۔ مراقبہ اگرچہ ایک اصطلاحی لفظ ہے، مگر قرآن پاک میں اس کا مفہوم مختلف روحانی رویوں کی صورت 

 یمیں بیان ہوا ہے۔ جیسے کہ توجہ الی اللہ، خشوع، ذکر قلبی، انابت، تفکر، تذکرہ اور تزکیۂ نفس۔ اس فصل میں اُن قرآنی آیات کا مطالعہ

 پیش کیا جائے گا جن میں یہ معانی جھلکتے ہیں، اور ان کی صوفیانہ تشریحات بھی بیان کی جائیں گی۔

 تفکرو تدبر:ی

تفکر کا مطلب ہے کسی چیز میں گہرائ سے غور و فکر کرنا، خاص طور پر اللہ کی مخلوقات، صفات یا آیات میں۔ مراقبہ میں تفکر بنیادی ی

 حیثیت رکھتا ہے کیونکہ انسان اپنے نفس، کائنات اور خالق پر سوچتا ہے۔اللہ کا ارشاد ہے: ی

            
             

   18 

زمین کی تخلیق میں اور رات دن کے آنے جانے میں عقل والوں کے لیے نشانیاں ہیں۔ وہ "یقیناً آسمانوں اور ی

جو اللہ کو کھڑے، بیٹھے اور لیٹے یاد کرتے ہیں اور آسمان و زمین کی تخلیق میں غور و فکر کرتے ہیں۔"

ی

دعوتِ یاللہ تعالیٰ یہاں اُن بندوں کی صفت بیان فرما رہے ہیں جو کائنات میں غور و فکر کرتے ہیں اور ہر حال میں اللہ کو یاد رکھتے ہیں۔یہ 

فکر ہے کہ انسان کائنات کی وسعت، ترتیب اور حکمت پر غور کرے۔اس میں تدبر اور گہرا فکری عمل ہے، جو صرف فطرت کی ی

یخوبصورتی دیکھنے تک محدود نہیں بلکہ اس کے پیچھے کارفرما رب کی حکمت کو سمجھنے کی کوشش ہے۔ی

علامہ غلام رسول سعیدی

رحی ی

اللہ کا ذکر کرنے والوں کی فضیلت میں حدیث لاتے ہیں کہ حضرت انس اللہ بیان کرتے ہیں کہ رسول ی       ی

ڈرا  اللہ نے فرمایا اللہ تعالیٰ فرمائے گا اس شخص کو دوزخ سے نکال دو جس نے ایک دن )بھی( میرا ذ کر کیا ہوا یا کسی ایک مقام پر مجھ سےی

ہو۔
19
 ی

اس  میں یہ بتایا گیا ہے کہ نبی کریم صلى الله عليه وسلم نے ایک شخص کو اللہ تعالیٰ کی اطاعت کی تلقین فرمائ اور واضح کیا کہ کامیابی اسی میں ی

ہے کہ بندہ اپنے رب کا مطیع رہے اور اس کا ذکر کرے۔ حضرت عبداللہ بن مسعودؓ نے وضاحت کی کہ ایمان اور اسلام کے بعد سب 

سے بڑی نعمت یہ ہے کہ انسان کی زبان ہر وقت اللہ کے ذکر میں مشغول رہے۔ ی

20

مراقبہ کے حوالے سے یہ مفہوم اہم ہے کہ مراقبہ ی

کی ی یکا اصل مقصد بھی یہی ہے کہ انسان کا دل و دماغ اللہ کی یاد میں یکسو ہو اور زبان ذکرِ الٰہی سے تر رہے، کیونکہ مسلسل ذکر اور اللہ

طرف توجہ ہی وہ کیفیت ہے جو بندے کو اللہ کی اطاعت میں مضبوط اور گناہوں سے دور رکھتی ہے، اور یہ کیفیت دراصل مراقبہ کی ی

یروح ہے۔ی

سورۃ الوم میں اللہ تعالیٰ نے انسان کو اپنی ذات میں غوروفکر کا حکم دیا کہ اپنی ذات کی معرفت ایک قدم ہے اللہ کی معرتف کی ی

یطرف۔ ارشاد باری تعالیٰ ہے: ی

              
           21 

"کیا انہوں نے اپنی جانوں میں غور و فکر نہیں کیا؟ اللہ نے آسمانوں اور زمین کو اور جو کچھ ان کے درمیان ی

ہے، انہیں حق ہی کے ساتھ اور ایک مقررہ مدت تک کے لیے پیدا کیا ہے۔ اور بے شک بہت سے لوگ 

یاپنے رب سے ملاقات کے منکر ہیں۔"

یہاں اللہ تعالیٰ انسان کو خود اپنی ذات پر غور کرنے کی دعوت دے رہا ہے۔ اس سے مراد صرف جسمانی ساخت کا مطالعہ نہیں بلکہ 

مقصد پر تدبر کرنا بھی ہے۔ انسان کا وجود بذاتِ خود اللہ ی تخلیق، اس کے روحانی پہلو، عقل، دل کے جذبات، اور زندگی کے  انسان کی 

ا  کی باکمال ترتیب، عقل و شعور کی نعمت ،  یہ سب کائنات کے ی

 

ض
ع
کی قدرت کی واضح نشانی ہے ۔نطفے سے مکمل انسان بننے کا مرحلہ، ا

یپر دلائل ہیں۔ خالق کی وحدانیت

تعالیٰ اور یاللہیکفار کے حوالے سے بیان ہوا کہ وہیییتفسیر صراط الجنان  میں اس آیت کے تحت لکھا ہے: "اس سے پہلی آیات میں

تعالیٰ پر ایمان لانے کی طرف ییاللہیجن سے بندہیییسے وہ اسباب بیان کئے جا ر ہے ہیںییاور اب یہاںیییقیامت کے دن کے منکر ہیں

ْ وَی زندگی کی یییراغب ہو سکتا ہے اور اسے آخرت کے بارے میں

 

ن
ُ
علم بھی مل سکتا ہے ،چنانچہ ارشاد فرمایا کہ کفارِ مکہ کی نظر صرف د

تعالیٰ نے آسمان،زمین اور ییاللہیکرتے،اگر وہ ایسا کرتے تو جان لیتے کہیییغور و فکر نہیںییمیںییزیب و زینت پر ہے اور وہ اپنے دلوں

تاکہ لوگ ان یییرکھی ہیںییحکمتیںیبے شماریییبنایا بلکہ ان میںییکو بیکار اور باطل نہیںییجو مخلوقات ان کے درمیان ہے،ان سب

ییبنانے والے کے وجود اور ا س کیییغور و فکر کر کے انہیںییمیں

 

َ
ر
 

 

اور اس کی قدرت و صفات کو ییپر استدلال کریںیوحدان

 کر دی ہے اور جب وہ مدت یییکو ہمیشہ کے لئے نہیںیییتعالیٰ نے ان چیزوںییاللہیاوریییپہچانیں

 
َ
َ ر
ُ

مُ بنایا بلکہ ان کے لئے ایک مدت 

گی اور وہ مدت قیامت قائم ہونے کا وقت ہے۔بیشک بہت سے لوگ آخرت سے غافل یییفنا ہو جائیںییپوری ہوجائے گی تو یہ چیزیں

غور وفکر نہ کرنے کے ساتھ ساتھ اپنے اعمال کے حساب،ان کی جزا اور یییمیںیییہونے اور آخرت کی معرفت دلانے والی چیزوںی

مرنے کے بعد دوبارہ زندہ کئے جانے کے منکر ہیں ۔"
22

ی

 نبی کریمصلى الله عليه وسلم نے فرمایا:ی

       23
 

 "ایک لمحہ غور و فکر کرنا ایک رات کی عبادت سے بہتر ہے۔"

ی

اگرچہ محدثین نے اس کی سند کو ضعیف قرار دیا ہے، لیکن تفکر کی فضیلت پر متعدد صحیح اور حسن روایات موجود ہیں، اس لیے معنی ی

  صحیح اور شریعت کے موافق ہے۔ امام غزالی، ابن الجوزی، اور امام قرطبی وغیرہ نے اسے تائید کے طور پر اپنی کتب میں ذکر کیا ہے۔ی

یہ حدیث اس بات کی ترغیب دیتی ہے کہ اللہ کی نعمتوں، اپنی تخلیق، اور کائنات میں موجود نشانیوں پر غور و فکر کرنا ایک ایسی عبادت 

 ہے جو دل کو زندہ کر دیتی ہے۔ی

تدبر کا مطلب ہے کسی بات یا کلام میں باریکی سے غور کرنا تاکہ اس کے معانی و مقاصد تک رسائ حاصل کی جا سکے۔اللہ تعالیٰ نے ی

نی یخاص قرآن میں تدبر کی تلقین فرمائ ہے، اور ان لوگو ں  کو متنبہ کیا جو  قرآن میں غور و فکر نہیں کرتے اور اس کی تعلیمات اور روحای

مطالب سے بے خبر رہتے ہیں۔ ان کے دلوں پر دنیا کی محبت اور گناہوں کی کثافت چھا جاتی ہے جس کی وجہ سے ان کے دل سخت اور ی

یغافل ہو جاتے ہیں۔اللہ کا ارشاد ہے: ی

       24 

ی"ی"کیا وہ قرآن پر تدبر نہیں کرتے یا ان کے دلوں پر تالے لگے ہوئے ہیں؟

تفسیر تفہیم القرآن میں ایسے لوگوں کے بارے میں   ہے کہ یا تو یہ لوگ قرآن مجید پر غور نہیں کرتے ، یا غور کرنے کی کوشش تو کرتے ی

ہیں مگر اس کی تعلیمات اور اس کے معانی و مطالب ان کے دلوں میں اُترتے نہیں ہیں، کیونکہ ان کے دلوں پر قفل چڑھے ہوئے 

 یہیں۔ اور یہ جو فرمایا کہ دلوں پر اُن کے قفل چڑھے ہوئے ہیں تو اس کا مطلب یہ ہے کہ ان پر وہ قفل چڑھے ہوئے ہیں جو ایسے حقی

دلوں کے لیے مخصوص ہیں۔  وہ لوگ حق بات اور ہدایت کو سمجھنے کی صلاحیت کھو بیٹھے ہیں کیونکہ ان کے دل دنیا کی محبت، یناشناس  ی

شہوت، حسد، تکبر اور دیگر باطنی امراض کے زیرِ اثر قید ہو چکے ہیں۔ی
25

 

 الٰہی کے اثراتی
ِ
غفلت اور گناہوں سے بھر جائے تو اللہ کی یاد اور کلام  یمراقبہ کے تناظ میں یہ بات واضح ہوتی ہے کہ جب انسان کا دل 

اس پر وارد نہیں ہوتے۔ مراقبہ کا بنیادی مقصد ہی یہ ہے کہ انسان دل کے اس قفل کو توڑ کر باطن کو اللہ کی یاد اور خشوع و خضوع سے ی

منور کرے تاکہ قرآن کی ہدایت دل میں اُتر سکے۔ اس لیے، یہ عبارت دراصل اس حقیقت کو بیان کرتی ہے کہ دل کی اصلاح اور اللہ 

قلب کا ایک موثر ذریعہ ہے جو دل کو ذکرِ ی کی طرف توجہ کے بغیر قرآن سے حقیقی فائدہ حاصل نہیں کیا جا سکتا، اور مراقبہ اس اصلاحِ 

یالٰہی کے لیے زندہ اور بیدار کر دیتا ہے۔

 خلوت:ی

 یخلوت یعنی تنہائ میں اللہ تعالیٰ کی یاد میں مشغول ہونا۔ صوفیانہ مراقبہ میں خلوت کا مقام بنیادی ہے تاکہ انسان دنیا کے ہنگامے سےی

نکل کر اللہ سے قلبی تعلق قائم کرے۔قرآن میں اس کے لیے خاص اصطلاح  استعمال ہوئ ہے۔ سورۃ المزمل کی یہ آیت آپ صلى الله عليه وسلم ی

، یکو حکم دیتی ہے کہ دنیا کی مخالفت اور مشکلات کے باوجود مکمل طور پر اللہ کی طرف متوجہ رہیں۔ اسی کا عملی مظاہرہ غارِ حرا کی خلوت

 طویل تہجد، اور مکہ میں دعوت کے ابتدائ مرحلے میں ہوا۔اللہ تعالیٰ نے فرمایا:

       26 

ی"اور اپنے رب کے نام کا ذکر کیا کرو اور پوری یکسوئ کے ساتھ اس کی طرف متوجہ ہو جاؤ۔"

ل ، دونوں کے ی یتفسیر
ب 

 

ببت

 

ت

معنی انقطاع الی اللہ کے تدبر القرآن میں ہے کہ  رب کے دامن رحمت میں پناہ گیر ہونے کا طریقہ ' تبتل اور 

ہیں یعنی خلق سے کٹ کر رب کے دامن رحمت میں پناہ گیر ہو جانا۔ یہ اللہ نے آپ کو طریقہ بتایا اس بات کا جب جب لوگوں کی حق ی

بیزاری اور دل آزادی سے دل آزردہ ہو تو تم ان ناقدروں سے کٹ کر اپنے رب کے دامن رحمت میں پناہ گیر ہو جایا کرو اور اس کے ی

لیے تمہیں اس کے سوا کسی چیز کی ضروری نہیں ہے کہ تم اس کے نام کو یاد کرو۔ جب تم اس کے نام کے ساتھ اس کو یاد کرو گے تو وہ 

ہیں اور خود تمہیں اپنی پناہ میں لے لیں گا۔ صفات الیٰ کا استحضار یہ امر یہاں ملحوظ رہے کہ اللہ تعالیٰ کے تمام نام اس کی صفات کی تعبیر ی

ان صفات ہی پر تمام دین و شریعت اور سارے ایمان و عقیدہ کی بنیاد ہے۔

27

 

اس صفات کا صحیح علم مستحضر رہے تو آدم کی پشت پر ایک ایسا لشکر گراں اس کے محاف کی حیثیت سے موجود رہتا ہے کہ شیطان کی ی

ساری فوجیں اس نگاہوں میں پرکاہ کے برابر بھی وقعت نہیں رکھتیں۔ وہ اپنے آپ کو پہاڑوں سے بھی زیادہ تحکم محسوس کرتا ہے۔ 

 کے یاور اگر خدا کی صفات کی صحیح یادداشت اس کے اندر باقی نہ رہے یا کمزور ہو جائے تو پھر اس کا عقیدہ بے بنیاد یا کمزور ہو جاتا ہے جس

سبب سے اس کو منافقین کی طرح ہر بجلی اپنے ہی خرمن پر گرتی نظر آتی ہے۔
28

 

نے  یتبتل  یا انقطاع الی اللہ کا تصور قرآن میں کئی مقامات پر مختلف انبیاء اور صالحین کی مثالوں سے بیان ہوا ہے۔ حضرت مریم کی والدہ ی

اپنے بچے کے لیے منت مانگی کہ جو بچہ پیدا ہوگا اس کو دنیاوی مشاغل سے کاٹ کر اللہ کی خدمت کے لیے وقف کر دیا جایے گا۔اللہ ی

ینے حضرت مریم کی والدہ  کا قول نقل فرمایا:ی

              29 

نے عرض کی: اے میرے رب! میں تیرے لئے نذر مانتی ہو کہ میرے پیٹ میں " جب عمران کی بیوی ی

یجواولاد ہے وہ خاص تیرے لئے آزاد )وقف( ہے تو تو مجھ سے قبول کرلے۔"

یحضرت موسیٰؑ چالیس دن کے لیے کوہِ طور پر خلوت میں گئے تاکہ یکسوئ کے ساتھ اللہ کی عبادت کریں۔ اللہ تعالیٰ نے فرمایا:ی

              30  

"اور ہم نے موسی سے تیس راتوں کا وعدہ فرمایا اور ان میں دس )راتوں ( کا اضافہ کر کے پورا کردیا تو اس ی

یکے رب کا وعدہ چالیس راتوں کاپورا ہوگیا۔"

 کہف کا  قصہ بھی خلوت نشینی کی ایک عملی اور بھرپور مثال ہے۔
ِ
یہ نوجوان اپنے ایمان کی حفاظت کے لیے اپنے معاشرے ی  اصحاب

اور حکمران کے ظلم سے کٹ کر غار میں چلے گئے۔ یہ عمل دنیاوی تعلقات اور خطرات سے الگ ہو کر صرف اللہ پر بھروسہ اور اس کی ی

یرضا کی تلاش کا اظہار ہے۔ ارشاد باری تعالیٰ ہے: 

 31 

"جب ان نوجوانوں نے ایک غار میں پناہ لی، پھرکہنے لگے: اے ہمارے رب! ہمیں اپنے پاس سے رحمت 

یعطا فرما اور ہمارے لئے ہمارے معاملے میں ہدایت کے اسباب مہیا فرما۔"

سفر، تنہائ اور یسے جڑا ہے۔آپ زیادہ تر ی ی-تنہائ میں اللہ کی طرف متوجہ رہنای-حضرت خضر علیہ السلام کی زندگی کا خاص  پہلو  خلوت نشینی ی

میں وقت گزارتے تھے۔عام لوگوں کی طرح شہروں میں قیام نہیں کرتے تھے بلکہ اللہ کی طرف سے مخصوص مقام اور اوقات  اللہ کی یادی

قلب اور براہِ  مقصدتصفیۂ  میں لوگوں سے الگ رہتے، تاکہ براہِ راست الہام اور ربانی علم حاصل ہو سکے۔آپ کی تنہائ اختیار کرنے کا 

میں ملتا ہے۔یہ بھی ایک روحانی تربیت کا حصہ ی ی82–60راست علم  کا حصول تھا۔حضرت موسیٰؑ کے ساتھ ان کا سفر سورۃ الکہف کی آیات ی

یتھا ، جو تربیت خلوت میں ہوئ کیونکہ وہ کھلے بازار یا مجمع میں نہیں بلکہ سفر کے دوران اور مخصوص مقامات پر واقعات پیش آئے۔ی

یخشوع و خضوع: ی

خشوع دل کا عاجزی کے ساتھ جھک جانا ہے، خصوصاً عبادت کے وقت۔ مراقبہ میں خشوع کی کیفیت روحانی ترقی کے لیے لازم ی

 کا ارشاد ہے: ی
ٰ
 ہے۔اللہ تعالٰ

 یقیناً مومن کامیاب ہو گئے، جو اپنی نمازوں میں خشوع اختیار کرتے ہیں۔

ع تفسیر تبیان القرآن میں ی

 

ش

 

خ

شخص جھک جائے اور سر کو جھکا لے تو کہا جاتا ہے:  ہے کہ خشوع کا معنی ہے جھکنا اور پست ہونا۔ جب کوئ 

فلان، اور یہ لفظ خضوع کے قریب المعنی ہے مگر بدن کے ساتھ عاجزی اور ذلت کے ساتھ اطاعت اور فرمانبرداری کرنے کو خضوع ی

کہتے ہیں ۔ خشوع بدن، آواز اور بصر سب میں عام ہے بدن کو جھکانا ،پست آواز سے بات کرنا، نظریں جھکانا یہ سب خشوع ہیں۔ی
33

 

کرنا یاسی تفسیر میں ہے کہ امام القشیری  کت نزدیک خشوع کا معنی ہے حق کی اطاعت کرنا اور تواضع کا معنی ہے حق کو ماننا اور اس کو تسلیم ی

اور کسی حکم پر اعتراض نہ کرنا ۔ حسن بصری نے کہا خشوع اس خوف کو کہتے ہیں جو دل میں ہمیشہ لازم رہے۔ جنید بغدادی سے خشوع 

کے متعلق سوال کیا گیا تو انہوں نے کہا علام الغیوب کے لئے دلوں کا نرم اور ذلیل ہوتا۔ علامہ ابن قیم کے مطابق خشوع ایسا معنی ہے ی

جو اللہ کی تعظیم اس کی محبت اور اس کی جناب میں ذلت اور انکسار کے مجموعہ سے مرکب ہے۔ 
34
ی

یاسی تفسیر میں ہے کہ علامہ ابن قیم نے خشوع کے تین  درجات بیان کیے ہیں: ی

 ۔حکم کے سامنے سرنگوں ہونا ، حکم کو سلیم کرنا اور نظر حق کے لئے عاجزی کرنا1

ی۔نفس اور عمل کی آفات کا انتظار کرنا اور ہر صاحب فضل کی فضیلت کو دیکھنا ی2

۔جب کسی چیز کا کشف ہو جائے تو اس کی حفاظت کرنا اور دل کو مخلوق کے دکھاوے سے صاف رکھنا۔ی3
35

ی 

 (ی ی2025ستمبی  –جولائی، )ی3، شمارہ ی4النصر، جلد ی

دونوں مل کر انسان کو ایسی کیفیت میں لے جاتے ہیں جہاں دل اور ی  خشوع و خضوع کا مراقبہ سے تعلق بہت گہرا اور براہِ راست ہے۔

جب انسان ی  جسم یکساں طور پر اللہ کی طرف متوجہ ہوں۔مراقبہ کا مقصد ہے کہ بندہ ہر لمحہ خود کو اللہ کی نگرانی میں محسوس کرے۔

دل سے اللہ کی قربت محسوس کرتا ہے تو اس کا دل خشوع سے بھر جاتا ہے اور جسم خود بخود خضوع کی طرف مائل ہوتا ہے۔ جب دل ی

یاور جسم جھک جاتے ہیں، تو ذہنی انتشار کم ہوتا ہے اور بندہ زیادہ گہرائ میں اللہ کی طرف متوجہ ہو سکتا ہے۔

 سکوت:ی

سکوت یعنی خاموشی اختیار کرنا، تاکہ دل اور دماغ اللہ کی طرف یکسو ہوں۔ زبان انسان کے اعمال کا سب سے زیادہ متحرک اور ی

ایمان کا حقیقی تقاضا یہ ہے کہ مومن اپنی زبان کو قابو میں ی خیر یا شر کا زیادہ تر ظہور انسان کی زبان سے ہوتا ہے۔ خطرناک حصہ ہے۔ی

 رکھے اور اسے صرف بھلائ کے لیے استعمال کرے۔اسی لیے رسول اللہ صلى الله عليه وسلم نے فرمایا:ی

ی"جو شخص اللہ اور آخرت کے دن پر ایمان رکھتا ہے، اسے چاہیے کہ وہ خیر کی بات کرے یا خاموش رہے۔ی"

 جب حضرت مریمٰؑ نے حضرت عیسیٰؑ کو جنم دیا اور اللہ نے انہیں حکم دیا کہ کھجور کھاؤ، چشمہ کا پانی پیو، دل کو سکون دو اور لوگوں سےی

یکلام نہ کرو۔ اللہ نے فرمایا: ی

"پس کھاؤ اور پیو اور آنکھ ٹھنڈی کرو، اور اگر تم کسی انسان کو دیکھو تو کہہ دینا: میں نے رحمان کے لیے روزہ ی

ی)خاموشی کا( نذر مانا ہے، اس لیے آج میں کسی انسان سے بات نہیں کروں گی۔"

قدیم شریعتوں میں روزہ میں بات چیت سے رکنا بھی ی ہے۔ یخاموشی اختیار کرنایہاں صوم کا مطلب کھانے پینے سے رکنا نہیں، بلکہ ی

شامل تھا۔ اسلام میں یہ شرعی روزہ کا حصہ نہیں، لیکن خاموشی بطور عبادت و ریاضت جائز ہے بشرطیکہ کسی فرض کو ترک نہ ی

حضرت زکریاٰؑ کو اللہ نے حضرت یحییٰؑ کی بشارت یکرے۔اس خاموشی کا مقصد سکون اور وقار کے ساتھ معاملہ اللہ کے سپرد کرنا تھا۔

دی تو انہوں نے کوئ نشانی مانگی۔نشانی یہ ملی کہ وہ تین دن تک قدرتی طور پر بولنے کے باوجود کسی انسان سے کلام نہیں کریں گے، 

 صرف اشارے سے بات کریں گے۔

 اللہ نے فرمایا:ی 

              38  

"انہوں نے کہا: اے میرے رب! میرے لیے کوئ نشانی مقرر فرما۔ فرمایا: تمہاری نشانی یہ ہے کہ تم تین ی

  دن تک لوگوں سے کلام نہیں کرو گے مگر اشارے سے"

یتناظی یمراقبہ : مفہوم، ماخذ اور اسلامی

ی

سکوت )خاموشی( کا مراقبہ سے گہرا تعلق ہے، کیونکہ مراقبہ کا بنیادی مقصد دل و دماغ کو غیر ضروری مشغولیات اور شور سے آزاد کر ی

ظاہری سکوت کا مطلب ہے زبان کو ہر ی—کے اللہ تعالیٰ کی طرف توجہ مرکوز کرنا ہے۔ سکوت ظاہری بھی ہوتا ہے اور باطنی بھی

فضول یا غیر ضروری بات سے روکنا، جبکہ باطنی سکوت کا مطلب ہے دل و دماغ کو غیر متعلقہ خیالات، اندیشوں اور خواہشات سے خالی 

کرنا۔ صوفیاء کے نزدیک سکوت، مراقبہ کی تیاری کا پہلا زینہ ہے، کیونکہ جب انسان کے حواس خارجی شور سے آزاد ہوتے ہیں تو وہ ی

 اپنی باطنی کیفیت کو بہتر طور پر محسوس کر پاتا ہے اور اللہ کی یاد میں محو ہو جاتا ہے۔

کیفیت یامام غزالیؒ نے احیاء العلوم میں بیان کیا ہے کہ خاموشی دل کو نور دیتی ہے اور دل کا نور اللہ کے قرب کی راہ ہموار کرتا ہے ۔ یہی ی

مراقبہ میں مطلوب ہے، جہاں بندہ اپنی تمام تر توجہ ایک مرکز یعنی اللہ کی ذات پر مرکوز کر لیتا ہے۔ اسی طرح رسالہ قشیریہ میں ذکر ی

ہے کہ اہلِ معرفت کے نزدیک سکوت زبان کی حفاظت اور دل کی یکسوئ کے لیے ضروری ہے تاکہ ذکر اور فکر کا تسلسل ٹوٹ نہ ی

پائے۔ یوں کہا جا سکتا ہے کہ سکوت، مراقبہ کی زمین کو ہموار کرتا ہے اور بندے کو اس باطنی سکون کی طرف لے جاتا ہے جہاں اللہ 

 تعالیٰ کی قربت کا ذائقہ محسوس ہوتا ہے۔

ووف:ی
کُ
ُ
ع

ی

مطلب ہے: کسی مقام پر یکسوئ کے ساتھ ٹھہر جانا، خصوصاً اللہ کی عبادت کے لیے۔ اسلام شریعت میں "اعتکاف" اسی سے ی ووف کا 
عک

 ہے، جس میں بندہ دنیا سے الگ ہو کر اللہ کی یاد میں مشغول رہتا ہے۔اللہ تعالیٰ فرماتا ہے: ی

 اور جب تم مسجدوں میں اعتکاف کی حالت میں ہو تو ان )عورتوں( سے مباشرت نہ کرو۔

ٹھرنے کے ہیں، اور اصطلاح قرآن وسنت میں خاص شرائط کے ساتھ مسجد میں ٹھرنے اور قیام اعتکاف کے لغوی معنی کسی جگہ ی

  المساجد کے عموم سے ثابت ہوا کہ اعتکاف ہر مسجد میں ہو سکتا ہے ، حضرات فقار نے جو یہ شرط بیان ی

 

کرنے کا نام اعتکاف ہوے۔ ف

کی ہو کہ اعتکاف صرف اس مسجد میں ہو سکتا ہے جس میں جماعت ہوتی ہو غیر آباد مسجد جہاں جماعت نہ ہوتی ہو اس میں اعتکاف ی

درست نہیں ، یہ شرط در حقیقت مسجد کے مفہوم ہی سے مستفاد ہے، کیونکہ مساجد کے بنانے کا اصل مقصد جماعت کی نماز ہے، ورنہ 

تنہا نماز تو ہر جگہ دوکان مکان وغیرہ میں ہو سکتی ہے۔ی
40

 

مقصد دل کو اللہ تعالیٰ کی طرف یکسو کرنا اور دنیاوی مشا ووف اور مراقبہ کا باہمی تعلق نہایت گہرا اور فطری ہے، کیونکہ دونوں کا 
ک
ُ
ع

غل ی

مطلب ہے کسی جگہ پر ٹھہر جانا اور وہیں جم کر بیٹھ جانا، اور شرعی اصطلاح ی ووف کا لغوی 
ک
ُ
ع
سے کٹ کر روحانی قرب حاصل کرنا ہے۔ 

میں یہ اس حالت کو کہتے ہیں کہ بندہ خاص طور پر اللہ کی عبادت کے لیے مسجد میں یا کسی مخصوص مقام پر یکسوئ کے ساتھ مقیم ہو، ی

جیسا کہ اعتکاف میں ہوتا ہے۔ اس کیفیت میں انسان اپنے آپ کو دنیاوی مصروفیات، میل جول اور فضول گفتگو سے الگ کر کے ی

مکمل طور پر اللہ کی طرف متوجہ کرتا ہے۔مراقبہ کا مقصد بھی یہی ہے کہ انسان اپنے دل و دماغ کو بکھراؤ سے نکال کر ایک مرکز یعنی 

 (ی ی2025ستمبی  –جولائی، )ی3، شمارہ ی4النصر، جلد ی

ووف دراصل مراقبہ کے لیے ایک عملی فضا پیدا کرتا ہے، کیونکہ جب انسان ی
ک
ُ
ع
اللہ کی ذات پر مرکوز کر دے۔ صوفیاء کے نزدیک 

جسمانی طور پر ایک مخصوص اور پرسکون جگہ میں محدود ہو جاتا ہے، تو اس کے لیے اپنے باطن میں ڈوب کر ذکر، فکر اور اللہ کی ی

ووف کی روحانی ی
ک
ُ
ع
ووف، مراقبہ کی عملی شکل ہے، اور مراقبہ، 

ک
ُ
ع
حضوری کا شعور حاصل کرنا آسان ہو جاتا ہے۔ یوں کہا جا سکتا ہے کہ 

 گہرائ ہے،  دونوں مل کر بندے کو اللہ کی قربت اور معرفت کے سفر میں آگے بڑھاتے ہیں۔

 تزکیہ:ی

مطلب ہے: نفس کو گناہوں، رذائل اور کدورتوں سے پاک کر کے اسے اخلاقِ حسنہ سے آراستہ کرنا۔ یہ آیت تزکیۂ نفس کو ی  تزکیہ کا 

 فلاح کا معیار قرار دیتی ہے۔ اللہ تعالیٰ کا ارشاد ہے:ی

 بیشک وہی کامیاب ہوا جس نے اپنے نفس کو پاک کیا، اور ناکام ہوا جس نے اسے آلودہ کیا۔""

تفہیم القرآن میں ہے کہ فطری قوتوں اور صلاحیتوں کے علاوہ انسان کے اندر ایک قوت مدرکہ ہے اور اس قوت مدرکہ کی وجہ سے ی

انسان ایک ذمہ دار مخلوق بنایا گیا ہے۔ اس قوت مدرکہ کو جس شخص نے نفس کی تطہیر کے لئے اور اس کے اندر بھلائ کی استعداد کو ی

بڑھانے کے لئے استعمال کیا اور خیر کی صلاحیت کو شریر غالب کردیا تو یہ شخص کامیاب ہوگیا ، اور جس شخص نے اپنی قوت عقلیہ کو ی

ولیت اس وجہ سے ہے کہ وہ قوت عقلیہ اور قوت 

س

تاریک کردیا اور اس کو چھپا کر دبا کر کمزور کردیا تو وہ ناکام ہوا۔ غرض انسان کی م

مدرکہ رکھتا ہے ، اور اپنی اس قوت کی وجہ سے نفس کے اندر موجود خیروشر کی صلاحیتوں کو ایک رخ دے سکتا ہے۔ ان صلاحیتوں کو ی

خیر کے میدان میں ڈال کر پروان چڑھا سکتا ہے اور شر کے میدان میں ڈال کر شر کو پروان چڑھا سکتا ہے۔ اس آزادی واختیار کے ی

نتیجے میں انسان پر ذمہ داری عائد کی گئی ہے۔ اس کی قوت پر فرض عائد ہوا۔
42

 

 الٰہی کا بنیادی ذریعہ ہے۔ تزکیہ کو نبوی مشن کا بنیادی جزو بتایا گیا ہے۔
ِ
تکمیل اور قرب ییہ ایمان و عملِ صالح کی 

"وہی ہے جس نے ام لوگوں میں انہی میں سے ایک رسول بھیجا، جو ان پر اس کی آیات تلاوت کرتا ہے، ی

یان کا تزکیہ کرتا ہے، اور انہیں کتاب و حکمت سکھاتا ہے۔"

صلى الله عليه وسلم نے فرمایا:ی قلب باقی اعمال کی اصلاح کا ذریعہ ہے۔رسول اللہ  یفرمانِ رسول سے بھی پتہ چلتا ہے کہ تزکیۂ 

"سن لو! بدن میں ایک گوشت کا ٹکڑا ہے، اگر وہ درست ہو جائے تو سارا جسم درست ہو جاتا ہے، اور اگر وہ ی

یخراب ہو جائے تو سارا جسم خراب ہو جاتا ہے، سن لو! وہ دل ہے۔"ی



 

58 

 

 

یتناظی یمراقبہ : مفہوم، ماخذ اور اسلامی

ی

تعالیٰ کی یتزکیہ اور مراقبہ کا تعلق بنیادی اور باہمی طور پر جڑا ہوا ہے، کیونکہ دونوں کا مقصد دل کو پاک کرنا، روح کو بیدار کرنا اور اللہ ی

قربت حاصل کرنا ہے۔ تزکیہ کا مطلب ہے نفس کو برائیوں، گناہوں اور رذائل سے پاک کر کے اسے نیکیوں، طہارت اور اخلاص ی

میں موجودمسلسل باطنی مشاہدے اور اللہ کی یمراقبہ اس تزکیہ کو عملی شکل دینے کا ایک مؤثر طریقہ ہے۔ مراقبہ ی سے آراستہ کرنا۔

یہی تزکیۂ نفس ہے۔ یوں کہا جا سکتا ہے کہ ی—حضوری کے احساس سے انسان کے اندر گناہوں کی رغبت کم اور نیکی کی محبت بڑھتی ہے

 دونوں ایک دوسرے کے بغیر مکمل نہیں ہوتے۔ی—تزکیہ، مراقبہ کا مقصد ہے اور مراقبہ، تزکیہ کا طریقہ

 توجہ الی اللہ: ی

توجہ کا مطلب ہے: دل و دماغ کو یکسوئ کے ساتھ کسی طرف مائل کرنا۔ اسلام لحاظ سے "توجہ الی اللہ" یعنی اللہ کی طرف مکمل ی

رجوع۔عنی اپنی سوچ، نیت، مقصد، اور عمل کو اس کی رضا اور قرب حاصل کرنے کے لیے مرکوز کر دینا۔دل کی رغبت کو اللہ کی ی

طرف موڑ دینا، دنیاوی علائق اور غیر ضروری مشغولیات سے ہٹ کر صرف اللہ کے ذکر، یاد اور احکام پر توجہ دینا۔خیالات اور توجہ 

کو منتشر ہونے سے بچا کر ایک ہی ہدف )اللہ کی رضا( پر مرکوز رکھنا۔ یہ کیفیت نماز، دعا، ذکر یا مراقبہ میں خاص طور پر مطلوب ی

 ہے۔قرآن میں متعدد مقامات پر اللہ کی طرف رجوع کرنے کا  کا حکم آیا ہے:

         45 

بب ة ی
ت

 

ب

 

ت
تمہیں اس کی طرف سے صاف صاف  "پس تم اللہ کی طرف دوڑ بھاگ )یعنی رجوع( کرو ۔یقیناً میں 

 کرنے والا ہوں۔"

چونکہ اللہ تعالیٰ نے اپنے بندوں کو اپنی ان آیات میں غور و فکر کرنے کی دعوت دی ہے جو خشیت الہی اور انابت الی اللہ کی موجب ہیں 

طنی یاس لیے اس چیز کا حکم دیا جو اس غور و فکر کی مقصود و مطلوب ہے اور وہ ہے اللہ تعالیٰ کی طرف فرار ہونا، یعنی جو چیز ظاہری اور با

ر ہو یلحاظ سے اللہ کو ناپسند ہے اسے چھوڑ کر اس چیز کی طرف فرار ہونا جو ظاہری اور باطنی لحاظ سے اللہ تعالیٰ کو پسند ہے، جہالت سے فرا

کر علم کی طرف آنا ۔ کفر سے بھاگ کر ایمان کی طرف آنا، اللہ تعالیٰ کی نافرمانی سے فرار ہو کر اس کی اطاعت کی طرف آنا اور غفلت ی

کو چھوڑ کر ذکر الہی کی طرف آنا ۔ پس جس نے ان امور کو مکمل کیا اس نے دین کی تکمیل کرلی،اس سے خوف زائل ہو گیا اور اسے اس ی

کی منزل مراد اور مطلوب و مقصود حاصل ہو گیا اللہ نے اپنی طرف اس رجوع کو فرار کے نام سے موسوم کیا کیونکہ غیر اللہ کی طرف 

رجوع میں خوف اور ناپسندیدہ امور کی بہت سیانواع پنہاں ہیں اور اللہ تعالیٰ کی طرف رجوع میں انواع و اقسام کے پسندیدہ امور، امن ی

مسرت سعادت اور فوزوفلاح پوشیدہ ہیں۔ پس بندہ اللہ تعالیٰ کی قضا وقدر سے بھاگ کر اس کی قضا و قدر کی طرف آئے اور ہر وہ ہستی 

 جس سے آپ ڈرتے ہیں اس سے بھاگ کر اللہ کی پناہ لیں کیونکہ اس خوف کی مقدار کے مطابق ہی اللہ تعالیٰ کی طرف فرار ہوگا۔

ینیز اللہ نے ارشاد فرمایا: ی

ی"تو یکسو ہو کر اپنے چہرے کو دین کی طرف قائم رکھ" 

اس فطرت کی پیروی کرو جو اللہ نے تمہیں دی ہے، اپنے آپ کو اسی کے دین کے مطابق  یعنی توجہ اور یکسوئ اللہ کے دین پر رکھو۔ 

ڈھال لو۔
47

ی

اور روح کو یتوجہ اور مراقبہ کا تعلق اتنا قریبی ہے کہ صوفیاء کے نزدیک مراقبہ دراصل توجہ کا کمال ہے۔توجہ کا مطلب ہے دل، دماغ ی

لیٰ کی یایک مرکز پر مرکوز کرنا، یعنی اپنی فکری اور قلبی توانائ کو کسی خاص سمت یا مقصد کی طرف لگانا۔ روحانی تناظ میں یہ مرکز اللہ تعا

ہے۔ ذات اور اس کی یاد ہے۔ جب بندہ اپنی تمام تر حسی و باطنی طاقتوں کو اللہ کی طرف پھیر دیتا ہے تو یہ کیفیت "توجہ الی اللہ" کہلاتی ی

مراقبہ اسی توجہ کو عملی اور مسلسل شکل دینے کا عمل ہے۔ صوفیاء کے ہاں مراقبہ کا ایک اہم مقصد یہ ہے کہ سالک کا دل دنیاوی انتشار 

اور غیر ضروری خیالات سے ہٹ کر مکمل طور پر اللہ کے حضور حاضر ہو جائے۔ جب توجہ پختہ ہو جاتی ہے تو مراقبہ میں بندہ اللہ کی 

ہے، یحضوری کا ایسا شعور پا لیتا ہے کہ ہر لمحہ اسے اللہ کے قریب ہونے کا احساس رہتا ہے۔ یوں کہا جا سکتا ہے کہ توجہ، مراقبہ کی بنیاد ی

ی یبغیر توجہ کے مراقبہ ممکن نہیں، اور بغیر مراقبہ کے توجہ کامل نہیں ہوتی۔—اور مراقبہ اس توجہ کو دوام اور گہرائ دیتا ہے

 تصور:ی

مطلب ہے: کسی چیز یا ذات کا خیالی نقش دل و دماغ میں بٹھانا۔ صوفیاء کے ہاں "تصورِ ذاتِ الٰہی" یا "تصورِ شیخ" معروف  تصور کا 

سے مراد یہ ہے کہ انسان اپنے دل و دماغ میں اللہ تعالیٰ کی ذات کے بارے میں صحیح اور شریعت کے مطابق ی ہیں۔تصورِ ذاتِ الٰہی

۔یعنی اللہ کو اس کے اسماء و صفات کے ساتھ پہچاننا، اس کے وجود، علم، قدرت، حکمت اور ربوبیت کا —یقین و شعور پیدا کرے ی

ترغیب دی گئی ہے کہ وہ اپنے دل و دماغ میں یرآن و سنت میں بندے کو یہ ی  اعتراف کرنا، اور ہر حال میں اس کی طرف رجوع رکھنا۔

یہ تصور براہِ راست اللہ کی ذات کی ماہیت پر غور کرنے کا نہیں ی  اللہ تعالیٰ کی عظمت، قدرت، علم اور قرب کا پختہ نقش قائم کرے۔

 بلکہ اس کے وجود، صفات اور کائنات میں اس کی نشانیوں سے معرفت حاصل کرنے کا ہے۔

ب یتصور اور مراقبہ کا تعلق صوفیانہ تربیت میں نہایت بنیادی ہے، کیونکہ دونوں کا مقصد باطن کو یکسو کر کے اللہ تعالیٰ کی معرفت اور قری

حاصل کرنا ہے۔ تصور کا مطلب ہے کسی شے، شخصیت یا حقیقت کا دل و دماغ میں شعوری اور مسلسل تصور قائم رکھنا ، جس میں سالک ی

اپنے ذہن کو کسی پاکیزہ اور روحانی مرکز پر مرکوز کرتا ہے تاکہ اس کے ذریعے اللہ کی یاد میں استحکام پیدا ہو۔ مراقبہ میں بھی یہی 

کیفیت درکار ہوتی ہے، کہ سالک اپنے دل و دماغ کو غیر متعلقہ خیالات سے خالی کر کے ایک ہی مرکز پر مرکوز رکھے۔ صوفیاء کے ی

جب سالک کسی پاکیزہ شے یا ہدف کا بار بار تصور کرتا ہے تو رفتہ رفتہ اس کے دل میں یکسوئ —نزدیک تصور، مراقبہ کا ابتدائ زینہ ہے

 پیدا ہوتی ہے، اور یہی یکسوئ آگے چل کر گہرے مراقبہ میں بدل جاتی ہے۔

 تذکرہ:ی

کر" یتذکرہ کا مطلب ہے یاد دہانی، نصیحت یا کسی اہم بات کو دہرا کر دل و دماغ میں تازہ کرنا۔ قرآن میں بھی اللہ تعالیٰ نے متعدد بار "ذ

 48       اور "تذکر" کا حکم دیا ۔ارشاد باری تعالیٰ ہے:

 "تو نصیحت کرتے رہو، یقیناً نصیحت مومنوں کو فائدہ دیتی ہے۔"

ینیز فرمایا: 

  49 

ی۔""پس تم مجھے یاد کرو، میں تمہیں یاد رکھوں گا

تم ی یعنی تم مجھے میری اطاعت اور عبادت کے ذریعے یاد کرو، میں تمہیں اپنی رحمت اور مغفرت کے ذریعے یاد رکھوں گا۔

یمجھے ایمان اور نیک عمل کے ذریعے یاد کرو، میں تمہارا ذکر فرشتوں کے سامنے کروں گا۔ جیسا کہ حدیث  قدسی میں ہے:

                
              
             

  50 

"میں اپنے بندے کے گمان کے مطابق ہوں، اور میں اس کے ساتھ ہوتا ہوں جب وہ میرا ذکر کرتا ہے۔ 

اگر وہ مجھے اپنے دل میں یاد کرتا ہے تو میں بھی اسے اپنے دل میں یاد کرتا ہوں، اور اگر وہ مجھے کسی مجمع میں ی

یاد کرتا ہے تو میں اسے اس سے بہتر مجمع )فرشتوں کے مجمع( میں یاد کرتا ہوں۔ اگر وہ میری طرف ایک ی

بالشت بڑھتا ہے تو میں اس کی طرف ایک ہاتھ بڑھتا ہوں، اور اگر وہ ایک ہاتھ بڑھتا ہے تو میں اس کی 

یطرف ایک بازو بڑھتا ہوں، اور اگر وہ میری طرف چل کر آتا ہے تو میں اس کی طرف دوڑ کر آتا ہوں۔"

سے بچانا یتذکرہ اور مراقبہ کا تعلق روحانی سفر میں نہایت گہرا ہے، کیونکہ دونوں کا مقصد دل کو اللہ تعالیٰ کی یاد میں زندہ رکھنا اور غفلت ی

یہے۔ صوفیاء کے نزدیک تذکرہ دو طرح کا ہوتا ہے:ی

 اللہ کے اسماء، آیات یا اولیاء کی تعلیمات کا بیان۔ی —زبان سے تذکرہ  .1

 دل میں اللہ کی عظمت اور اپنی عاجزی کا مسلسل احساس۔ —دل سے تذکرہ  .2

 یمراقبہ میں یہ دوسرا پہلو خاص اہمیت رکھتا ہے۔ جب سالک اللہ کے اسماء و صفات، اس کی قدرت اور اپنی بندگی کا بار بار تذکرہ کرتا ہے

 کا یتو یہ یاد اس کے دل میں پختہ ہو جاتی ہے۔ یہی یاد رفتہ رفتہ گہری یکسوئ میں بدل کر مراقبہ کی شکل اختیار کر لیتی ہے۔تذکرہ، مراقبہی

تذکرہ ی—پیش خیمہ ہے، کیونکہ جو دل یاد سے خالی ہو وہ حضوری کے لائق نہیں"۔ یوں کہا جا سکتا ہے کہ تذکرہ، مراقبہ کی تیاری ہے

 سے دل میں اللہ کا شعور بیدار ہوتا ہے اور مراقبہ اس شعور کو مسلسل اور گہرے احساس میں بدل دیتا ہے۔

یمحاسبہ:ی

اپنے نفس، اعمال اور نیت کا بار بار جائزہ یمحاسبہ کا مطلب ہے حساب لینا یا خود کا حساب کرنا۔ اصطلاح میں محاسبہ سے مراد ہے کہ انسان ی

اللہ تعالیٰ نے بار بار انسان کو یاد دلایا ہے کہ اپنے انجام سے پہلے اپنے ی  لے تاکہ غلطیوں سے بچ سکے اور اصلاح کی راہ پر قائم رہے۔

ی:آپ کا محاسبہ کر لو

           51 

ی۔""اے ایمان والو! اللہ سے ڈرو، اور ہر شخص دیکھے کہ اس نے کل )قیامت( کے لیے کیا آگے بھیجا ہے

ییہ آیت خود احتسابی کا درس دیتی ہے۔ جیسا کہ حدیث میں ہے: ی

             
     52 

"عقلمند وہ ہے جو اپنے نفس کا محاسبہ کرے اور موت کے بعد کے لیے عمل کرے، اور نادان وہ ہے جو اپنے ی

ینفس کو خواہشات کا تابع بنائے اور اللہ سے صرف امیدیں رکھے۔"

 فرماتے ہیںی
ؓ
ی:عمر بن خطاب

            
 53

 

اپنے نفس کا محاسبہ کرو قبل اس کے کہ تمہارا محاسبہ کیا جائے، اور اس کا وزن کرو قبل اس کے کہ اس کا ی"

 "وزن کیا جائے، اور بڑے پیشی کے دن کے لیے زینت اختیار کرو۔

مراقبہ محاسبہ کو جنم دیتا ہے، پس جو شخص اپنے حالات میں اللہ کی نگرانی کرتا ہے وہ اپنے اعمال ی محاسبہ نفس ، مراقبہ کا عملی پہلو ہے۔

یمیں اپنے نفس کا محاسبہ کرتا ہے۔

یمجاہدہ:ی

مجاہدہ کا مطلب ہے اپنے نفس کی خواہشات، بری عادات اور گناہوں کے رجحانات کے خلاف جہاد کرنا، تاکہ نفس کو قابو میں لاکر اللہ ی

یتعالیٰ کی اطاعت میں لگایا جا سکے۔اللہ نے فرمایا: ی

             54 

 ""اور جو شخص اپنے رب کے سامنے کھڑے ہونے سے ڈرا اور نفس کو اس کی خواہش سے روکا، تو بے شک جنت ہی اس کا ٹھکانا ہے۔

 نیز حدیث  میں ہے:ی ی

       55 

 ""مجاہد وہ ہے جو اللہ کی اطاعت میں اپنے نفس سے جہاد کرے۔

میں انسان دل کو اللہ کی طرف متوجہ کرتا ہے، جبکہ مجاہدہ اس توجہ کو برقرار رکھنے کے لیے ی یمراقبہمجاہدہ، مراقبہ کی عملی شکل ہے۔ ی

 ۔ینفس کے خلاف مسلسل محنت ہے۔ یعنی مراقبہ روحانی بیداری ہے، اور مجاہدہ اس بیداری کو محفوظ رکھنے کی جدوجہدہے

 مشاہدہ:ی

عظمت، جلال، جمال اور اس کی صفاتِ کمال کا ایسا ادراک کرے ی قلب اور باطن میں اللہ تعالیٰ کی  مشاہدہ سے مراد یہ ہے کہ بندہ اپنے 

 کہ گویا وہ ان کو دیکھ رہا ہے، جیسا کہ حدیثِ جبریل میں "احسان" کی تعریف میں آیا ہے:

          56 

ی""اللہ کی عبادت اس طرح کرو گویا تم اسے دیکھ رہے ہو، اور اگر یہ نہ ہو سکے تو یقین رکھو کہ وہ تمہیں دیکھ رہا ہے۔

 سیدنا محمد صلى الله عليه وسلم کے معراج کے موقع پر روحانی مشاہدہ کو بیان کرتاہے:یجو  اللہ تعالیٰ کا  ایک فرمان ہے

     57 

 "دل نے جھوٹ نہیں کہا جو اس نے دیکھا۔"

صوفیہ کے نزدیک مشاہدہ مراقبہ کا اعلیٰ ترین درجہ ہے، جہاں دل کی آنکھ )بصیرت( سے اللہ تعالیٰ کی حضوری کا شعور حاصل ہوتا ی

مشاہدہ میں یہ شعور مزید بڑھ کر اس درجے تک پہنچتا ہے کہ گویا یمراقبہ میں بندہ اللہ کی نظر میں ہونے کا شعور رکھتا ہے، جبکہ ی  ہے۔

 بندہ اللہ کو دیکھ رہا ہے۔

یحاصل کلام: ی

مراقبہ اسلام روحانیت اور تصوف کا ایک اہم ستون ہے، جو انسان کو اللہ تعالیٰ کی موجودگی اور نگرانی کے شعور میں رکھتا ہے۔ قرآن ی

و حدیث کی روشنی میں یہ نہ صرف عبادات کے ظاہری پہلو کو باطنی پہلو سے جوڑتا ہے بلکہ دل کی پاکیزگی اور نفس کی تربیت کا ذریعہ 

مختلف درجات بیان کیے ہیں: عام لوگوں کے لیے یہ گناہوں سے بچنے اور خوفِ الٰہی کے ی بھی بنتا ہے۔ صوفیاء کرام نے مراقبہ کے 

شعور پر مبنی ہوتا ہے، خاص لوگوں کے لیے اللہ کی محبت اور رضا کے حصول کا ذریعہ بنتا ہے، اور خاص الخاص کے لیے یہ اللہ میں مکمل ی

فنا اور روحانی جذبے کا مرحلہ ہے۔ مراقبہ میں ذکر، تفکر، خشوع، سکون، اور تزکیہ نفس کے عناصر شامل ہیں، جو انسان کی روحانی ترقی ی

اور اخلاقی بہتری کے لیے لازم ہیں۔ یوں مراقبہ انسان کو نہ صرف اللہ کے قریب کرتا ہے بلکہ زندگی کے ہر شعبے میں باطنی سکون اور 

یبصیرت بھی فراہم کرتا ہے۔ی

